
E SAILA:  INTERPELAZIOAK, MOZIOAK ETA
          ADIERAZPEN POLITIKOAK
11-26/MOC-00018. Erabakia, zeinaren bidez Nafarroako Parlamentuak erabat babesten baitu pentsioen balioa handitze aldera Espainiako Gobernuak egindako proposamena, hori ezinbestekoa baita pentsiodunek erosahalmena manten dezaten
Osoko Bilkurak onetsi du
Legebiltzarreko Erregelamenduko 125. artikuluan xedatua betez, agintzen da Nafarroako Parlamentuko Aldizkari Ofizialean argitara dadin Nafarroako Parlamentuko Osoko Bilkurak 2026ko otsailaren 5ean onetsitako erabakia, zeinaren bidez Nafarroako Parlamentuak erabat babesten baitu pentsioen balioa handitze aldera Espainiako Gobernuak egindako proposamena, hori ezinbestekoa baita pentsiodunek erosahalmena manten dezaten. Hona testua:
“Nafarroako Parlamentuak:

1. Erabat babesten du pentsioen balioa handitze aldera Espainiako Gobernuak egindako proposamena, hori ezinbestekoa baita pentsiodunek erosahalmena manten dezaten.

2. Berretsi egiten du pentsioen sistema publikoarekin duen konpromisoa, justizia sozialaren eta belaunaldien arteko elkartasunaren adierazpen gisa.

3. Arbuiatu egiten du pentsioen sistema publikoa eta gure herrialdeko pentsiodunen eskubide konstituzionalak pribatizatzeko eta/edo ahultzeko eskuinen edozein ahalegin.

4. Elkartasuna eta babesa adierazten die pertsona zaurgarrienei, eta konpromisoa adierazten du bizitza duina izateko baldintzak hobetzeko.

5. Espainiako Gobernua eta Diputatuen Kongresua premiatzen ditu Konstituzioaren erreforma susta dezaten, pentsioei gaur egun ez duten konstituzio-blindajea emateko. Erreforma horrek berariaz debekatu beharko luke edozein gobernuk Pentsioen Sistema Publikoa ukitu, murriztu edo pribatizatu ahal izatea, osorik edo zati batean, eta konstituzio-betebehar gisa jaso beharko luke pentsio publikoen benetako erosahalmenari eustea.

6. Nafarroako Parlamentuak mozio hau helaraziko die Espainiako Gobernuari, Diputatuen Kongresuari, Espainiako Udalerrien eta Probintzien Federazioari, Nafarroako Udal eta Kontzejuen Federazioari eta Espainia osoko pentsiodunen elkarteei”.
Iruñean, 2026ko otsailaren 6an
Lehendakaria: Unai Hualde Iglesias

